
  برنامج كبسولات فقهية | الشيخ أحمد جلال مع مجموعة من المحاورين الشباب

  50 هل يجوز الحلف بحياة الأشخاص مثل قول وحياة أمي أوالحلف بالمصحف ؟| بودكاست فقهية |الشيخ أحمد جلال

  أحمد جلال


  
  شيخة ده هو فيه واحد صاحبنا كل ما بنبقى قاعدين مع بعض بيقعد يحلف لا آآ بيقعد يحلف آآ حلفان غريب كده بيقعد يقول وحياة ابويا وحياة امي والمصحف ده صح ولا غلط؟
  -
    
      00:00:00
    
  



  شف يا عمر آآ الايمان الصحيحة هي التي تكون باسم من اسماء الله عز وجل او صفة من صفات الله سبحانه وتعالى  والنبي صلى الله عليه وسلم نهانا ان احنا نحلف اصلا بغير الله. سواء بقى كان الحلفان ده حلفان بالاب حلفان بالام. سواء كان حلفان حتى بالاشياء العظيمة زي الكعبة
  -
    
      00:00:24
    
  



  النبي صلى الله عليه وسلم نهى عن ذلك كله. فقال النبي صلى الله عليه وسلم احلفوا بالله وبروا واصدقوا. فان الله يكره ان يحلف بغيره وقال صلى الله عليه وسلم من كان حالفا فليحلف بالله
  -
    
      00:00:47
    
  



  او ليسكت والنبي صلى الله عليه وسلم قال لا تحلفوا بابائكم. ولا تحلفوا بالانداد. كان زمان في الجاهلية كل واحد منهم لما ييجي يحلف يحلف بحاجة عظيمة بالنسبة له في اول واللات والعزى
  -
    
      00:01:02
    
  



  فالنبي صلى الله عليه وسلم نهاهم عن كل ده. حتى ان عمر رضي الله عنه بيقول سمعني ذات يوم رسول الله صلى الله عليه وسلم وانا احلف بابي. فقال لا تحلفوا بابائكم
  -
    
      00:01:16
    
  



  حلفت بعد ذلك بابي. واليهود في يوم جم للنبي صلى الله عليه وسلم بيقولوا له يا محمد ان دينكم هذا لحسن لولا انكم تشركون وتنددون فالنبي استغرب اه فقال وكيف ذاك؟ فقالوا للنبي صلى الله عليه وسلم تشركون تقولون والكعبة
  -
    
      00:01:26
    
  



  ان انتم بتحلفوا بغير الله. وتنددون فتقول ما شاء الله وشاء محمد فمن بعدها نهى النبي صلى الله عليه وسلم ان يحلف بالكعبة وقال من كان منكم حالفا فليقل ورب الكعبة
  -
    
      00:01:47
    
  



  واذا تكلم احدكم فليقل ما شاء الله وحده فهنا النبي بيلفت انظارنا دايما ان الحلف لا يكون الا بالله. بل وحذرنا من الحلف بغير الله فقال من حلف بغير الله فقد اشرك او كفر
  -
    
      00:02:00
    
  



  يبقى اذا اللي بيعمله صاحبك ده غلط تماما اما حلفانه بالمصحف فهو جائز. لان المصحف هذا هو كلام الله سبحانه وتعالى. فاذا كان يقصد به كلام الله وده المعتاد طبعا من كلام
  -
    
      00:02:15
    
  



  مش بعض الناس تزعم لأ ده هو بيحلف على الورقة والجلدة وما فيش حد بيحلف على ورق وجلدة. فاللي بيحلف بالمصحف باعتبار ان هو كلام الله فكلام الله صفر من صفاته ولا بأس ابدا ان يقسم الانسان باسم من اسماء الله او صفة من صفات الله. دي ما فيش فيها مشكلة. ولكن المشكلة فيما عدا
  -
    
      00:02:29
    
  



  اسماء الله الحسنى وصفاته العلى. وهو فطبعا ده غلط. طب هو حضرتك لو انا حلفت يعني لو حلفت بغير الله بالغلط ده شوف ده طبيعي جدا ان ممكن في بعض الاوقات اللسان يزل
  -
    
      00:02:49
    
  



  او اللسان ممكن في بعض الاوقات يخطئ فيحلف بغير الله. الصحابة كانوا في الجاهلية طول عمرهم يقولوا واللاتي والعزى واللاتي والعزى فلما اسلموا كان ممكن الواحد منهم يزل لسانه فيقول واللات والعزى
  -
    
      00:03:07
    
  



  فالنبي صلى الله عليه وسلم وضح لهم ايه كفارة ده؟ فقال لهم النبي صلى الله عليه وسلم من حلف فقال في حلفه واللات والعزى فليقل لا اله الا الله. فدورك النهاردة مع صاحبك اللي كل شوية يحلف ورحمة ابويا ورحمة امي ورحمة كذا والنعمة والعيش والملح
  -
    
      00:03:20
    
  



  بل بعضهم بيكون بيشرب سيجارة يقول لك والنعمة دي. واخد بالك؟ لأ نقول للناس دي كلها لأ اولا الفعل غلط. وقل لهم قولوا لا اله الا الله العفو يا عمر

      00:03:40

